
* ساڵی 1958 چویتە )کۆمەڵەی مۆسیقارانی عێراقی( 
لەوێ سوودت لە کێ بينى؟

لەو   ،1958 ساڵی  تەمموزی  ی   14 شۆڕشی  دوای   -  
کات کۆمەڵەی مۆسیقارانی عێراقی هەبوو، پێشەنگەکانی  
بەشیر-ئەحمەد  لەوانە:)مونیر  بوو،  تێدا  عێراقی  مۆسیقای 
هاتبوومە  تازە  منیش  حەداد(  بەشیر-غانم  جەمیل  خەلیل- 
ناو گۆرانی و مۆسیقا، دەمویست لێیانەوە فێری مۆسیقا بم، 
تێبگەم و  لە مۆسیقا  زیاتر  تا  پێیانەوە کرد،  پێوەندیم  بۆیە 
بزانم ئاواز چۆن دادەنرێ، ئیتر بووم بە هاوڕێیان و سوودی 

زۆرم لێ بینین.
لەوێ  بەغدا  تەلەفزیۆنی  چویتە   1963 ساڵی  لە    *
لەباکور- )ئاوازێ  ناوی  بە  پێشکەشکرد  پڕۆگرامێکت 

ئاوازێ لە کوردستان( ئەم پڕۆگرامە چی بوو؟
_ من و دکتۆرە )بەلقیس( کە ناوی خۆی )ژیان ئەحمەد(ـە 
ئەو پڕۆگرامەمان بەیەکەوە پێشکەش دەکرد، پڕۆگرامەکە 
ئەو  دێ  بیرم  کوردی،  گۆرانی  مۆسیقاو  بە  بوو  تایبەت 
پێشکەش  جوانمان  زۆر  شتی  کەمە  ئیمکانیەتە  بەو  کات 
دەکرد، کەرەتێکیان  گۆرانییەکە وای دەخواست کە کانی 
ئاو  لە  کرد  پڕمان  هێنا  تەشتێکمان  بکەین،  دروست  بۆ 
هێناو  بەردمان  هەندێ  داو  سواغ  قوڕ  بە  چواردەوریمان  و 
دروستمان کرد، زۆر رۆژنامە لەسەر ئەم بەرنامەیان نووسی، 
گوتبوو،  بەشەی  ئەو  ستافی  بە  عەرەبی  بەشی  بەرپرسی 
ئاوا  بەرنامەیەکی  ناتوانن  کوردانە  گەنجە  ئەو  وەک  بۆ 
پێشکەش بکەن، ئەو کات بینەرێکی زۆرمان هەبوو، دکتۆرە 
بەلقیسیش کچێکی گەنجی جوان بوو، بەرنامەکەی جوانتر 

کردبوو.

بەغدا،  هونەرەجوانەکانی  لەپەیمانگەی  دەرچوونت  دوای   *
بوویتە بەرپرسی تیپی هونەرە میللیيەکان،گەر باسی ئەو تیپەمان 

بۆ بکەی؟
-  دوای دەرچوونمان لە پەیمانگا، دەبوایە ببین بە مامۆستای 
هونەر لە یەکێ لە قوتابخانەکان، ئەوە بوو خوالێخۆشبوو)حەقی 
هونەرە  )تیپی  بردە  ئێمەی  عێراقی  شانۆی  پێشەنگی  شبلی( 
پێ  )رەشید(یان  تیپی  کات  ئەو  کە  لەبەغدا،  میللیيەکان( 
خوالێخۆشبوو  کە  دانا  شانۆ  بۆ  گروپێکیان  تیپە  لەو  دەگوت، 
)سەفوەت جەڕاح( کرا بە بەڕێوەبەر، ئەوکات )قاسم مەلاک- 
ئەندام  لەوێ  ناسراوەکان  شانۆکارە  لە  زۆر  ئەلعانی(  یوسف 
بوون، گروپێکی تر دانرا بە ناوی )سەمای میللی( کە دواتر 
لقێکی لێ کرایەوە لەهەولێر، بەناوی تیپی هونەرە میللیيەکان 
تا ئێستاش ماوە، من سەرەتا بە ژەنیاری عود دامەزرام، سەیرم 
کرد هەموو تابلۆکان بە عەرەبییە، بە مامۆستا )حەقی(م ووت، 
مامۆستا ئەبێ ئەو تیپە تابلۆی کوردیشی تێدابێ. وتی: کوا؟ 
ئێمە ئەمانەوێ، ئیوە دەوڵەمەندترین کەلتوور و فەرهەنگتان هەیە 
کرد،  لەسەر  کارم  و  سلێمانی  هاتمەوە  پێبکەن؟  دەست  كەی 
ئەوە بوو بەڕێز )قادر کوردی(یان لەسلێمانی تەنسیب کرد لەو 
تیپە، چەندین تابلۆی کوردیمان دانا، ئەو هەڵپەڕکێکەی دروست 
دەکرد، منیش ئاوازەکەم دادەنا، چەندین تابلۆشمان بردە دەرەوەی 

وڵات. ئیتر من بوووم بە بەڕێوەبەری ئەو تیپە.
کۆچکردوو  هونەرمەندی  بەدەنگی  کە  )سەیران(  تابلۆی   *

)جەلال سەعید( وتراوە، هی ئەو کاتە بوو؟
هاتم  تیپە،  ئەو  بەڕێوەبەری  بە  بووم  ئەوەی  دوای  بەڵێ،   -
بەدەنگی  کە  ئامادەکردن  بۆ  مۆسیقایەکم  هەولێر،  بۆ 
باشی  دەنگدانەوەیەکی  وترا، کە  خوالێخۆشبوو)جەلال سەعید( 

ـــوڕی  ـــووە. ك ـــە شـــاری ســـلێمانی لەدایكب ـــال جـــەلال ســـاڵی 1942 ل ـــژ جەم ـــژەن و گۆرانیبێ ـــد موزیك هونەرمەن
قـــادر ئاغـــای عەتـــارە كـــە كەســـایەتییەكی رۆشـــنبیری ناســـراوی شـــاری ســـلێمانی و خاوەنـــی یەكـــەم 
ــردووە، رۆژی  ــی كـ ــووە و كاری نواندنیشـ ــی وتـ ــان گۆرانـ ــە ئاوازدنـ ــە لـ ــارە، جگـ ــەو شـ ــە لـ كتێبخانەیـ
ـــال  ـــتا جەم ـــی مامۆس ـــی دوای ـــە كۆچ ـــەر ل ـــك ب ـــد مانگێ ـــە چەن ـــەم دیمانەی ـــرد. ئ ـــی ك ـــی دوای 2016/8/20 كۆچ

دەربـــارەی چەنـــد وێســـتگەیەكی ژیانـــی هونەریـــی کۆچکـــردوو ئەنجامـــدرا.

تابلۆی )بووکی عێراق(مان گۆڕی بۆ 
)بووکی کوردستان( و لە نەتەوە یەکگرتووەکان 

پێشکەشمان کرد

ديمانەیەك دوای كۆچی دوایی بڵاودەكرێتەوە
هونەرمەند جەمال جەلال:

ئامادەكردنی/ زیاد كەریم

بۆ  تابلۆیەکم  مۆسیقای  لەوێش  چومە)بەسرە(  دواتر  هەبوو، 
ئامادەکردن.

* لەگەڵ ئەم تیپە زیاتر لە ۵٠ وڵات گەڕاون و تابلۆتان لێ 
پێشکەش کردووە، لە ئیتالیا بە تابلۆی )بووکی عێراق( پلەی 
بۆ  گۆڕی  تابلۆکەتان  ناوی  دواتر  هێنا،  بەدەست  یەکەمتان 

)بووکی کوردستان( ئەمە چۆن بوو؟
راهینەری  و  داناوە  بۆی  مۆسیقاکەم  من  تابلۆیە  ئەم    -
فیستیڤاڵی  لە  پێکردبوون،  راهێنانی  خوری(  لوبنانی)جۆزیف 
)ئەگریجینتۆ( لە ئیتالیا پێشکەش کرا. سەرەتا داوایان لێکردم 
هەموو  لە  گوزارشت  کە  تابلۆیە  ئەم  بۆ  دابنێم  مۆسیقایەک 
بووکێک  تابلۆکە  کۆتایی  لە  دامنا  منیش  بکات،  عێراق 
دێت و بە چەپڵەڕێزان پێشوازی لێدەکرێت، ئەو بووکەمان کردە 
کوردستان، مۆسیقاکەم بۆی دانا و بە جلی کوردی و ئاوازێکی 
کوردی ، ئەوە بوو ناوی تابلۆکە لە )بووکی عێراق( کرا بە 
)بووکی کوردستان( و خەڵاتی یەکەم بەر ئەو تابلۆیە کەوت، 
بانگهێشتی  دواتر  بوو،  مێژوویی  و  خۆش  بڵێی  تا  رۆژێکی 
ئەمریکا کراین  لە بارەگای نەتەوەیەکگرتووەکان جارێکی تر 
سەرۆکی  کنتانی(  )عسمەت  داوای  لەسەر  کرد  پێشکەشمان 

ئەو کاتی نەتەوە یەکگرتووەکان، لە یۆبیلی زێڕین نمایشمان 
کرد، بووە جێگای خۆشحاڵی ئەندامانی نەتەوەیەکگرتووەکان.
و  کوردستان  دیارەکانی  هونەرمەندە  لە  زۆر  بۆ  ئاوازت   *

عەرەب داناوە، پێمان باشە رۆشناییان بخەیتەسەر؟
 - راستە ئاوازم بۆ زۆریان داناوە لە کوردەکان )فوئاد ئەحمەد-
عەبدوڵا دڵسۆز- گولبەهار- د.بەلقیس- عەلی عەزیز- فەخری 
خزەیر-  ئەمەل  نەزهەت-  مائیدە  عەرەبەکانیش)  لە  بامەنی( 
محەمەد عەرەبی باوکی گۆرانیبێژی ناودار رامی عەیاش-

محەمەد و سەوسەن( .
)مائیدە  عەرەب  ناسراوی  هونەرمەندی  بۆ  ئاوازت  دوو   *
نەزهەت( داناوە، یەکێک لەوانە گۆرانی )انا المحروم( ، تۆ 

ئاوازەکەت پێشکەشی کرد، یان خۆی داوای لێکردی؟
لە  گوێم  زۆر  بەڵام  بووم،  کورد  میوزیکژەنێکی  من   -
بووم،  کوردی  ئێزگەی  لە  کە  دەگرت،  عەرەبی  مۆسیقای 
حەزم دەکرد جگە لە هونەرمەندە کوردەکان ئاواز بۆ هونەرمەندە 
عەربەکانیش دابنێم، لەوانە بۆ مائیدە ، چونکە مائیدە وەک 
)وەردە جەزائیری( وابوو، بڕوا بکە واستەم کرد بەس بۆ ئەوەی 
گوێ لە کاسێتەکە بگرێ، دوای ئەوەی لە ماڵەوە بە عود 
تەلەفۆنی  ژمارەی  و  ناونیشان  و  نارد  بۆیم  و  کرد  تۆمارم 
خۆمم نووسی، سەرەتا قبووڵی نەکردبوو، وەری گرێت، دواتر 
لەرێگەی ژەنیارێکی خۆی گەیاندمە دەستی، بۆ بەیانی 
لە ماڵەوە بووم تەلەفۆن لێیدا، خێزانەکەم هەڵی گرت، 
قسەم  کە  ئەوێ،  تۆی  مائیدە  گوتی  کردم  بانگی 
ئاوازەت  ئەو  بڵێ  پێم  بەس  گوتی:  کرد،  لەگەڵی 
کوردی  کوڕێکی  بێ  لێ  ماشەڵڵات  دانا،  چۆن 
ئاوازی  جوانی، گوتی:  هونەری  هەستێکی  خاوەن 
ئاوازی  المحروم(  )انا  دوای  ئەوەبوو  ئەوێ،  تریشم 

گورانی )تبتسم لی وتبتسم لک(شم بۆی دانا.

سامان شەوكەت بە )لـــــــــــــــــــــــــــێمگەڕێ( دەگەڕێتەوە 

فاتیمه غەدان‌ له‌ ساڵی 1997 له‌ شاری مهابادی رۆژهەڵاتی كوردستان له‌ دایك 
بووه‌ له‌ ته‌مه‌نی 8 ساڵیه‌وه‌ رووی لە ئەوروپا كردووە و لە‌ وڵاتی نه‌رویج گیرساونەتەوە، 

خولیای بەشداری كردنی لە پێشبڕكێكانی شاجوانی هەبوو بۆیە  و یه‌كێك بووە‌ له‌ 
پاڵێوراوان بۆ شاجوانی وڵاتی نه‌رویج، دوای ‌ به‌شداری كردنی لە هه‌ڵبژادنی شاجوانی 

وڵاتی نه‌رویج حەزەكانی فاتیما سنووری ئەوروپای بەزاند و گەیشتە ئاستی جیهان.
دەربارەی پێشبڕكێی شاجوانی دەڵێ : من خولیای هونەر و نمایشكاریی جلوبەرگم ئەمانەش 

پێوەندییەكی راستەوخۆیان بە شاجوانییەوە هەیە، بەڵام  پێشبڕكێی شاجوانی چەند رێنماییەكی 
تایبەتی هەیە پێویستە جێبه‌جێ بكرێن.

لە بارەی ئەو ئاستەنگانەی رووبەووری ئافرەتان دەبنەوە فاتیما دەڵێ:هەرچەندە لە 
ئەوروپا دەژین، بەڵام  رووبەرووی ئاستەنگی زۆر بۆتەوە سەرەتا دایك و باوكم بە 

هیچ شێوەیەك رازی نەبوون بەشداری لەم پێشبڕكیێەدا بكەم و رەتیان كردەوە، بەڵام 
من بەردەوام دەبم و هەموو هەوڵێك دەدەم بۆ ئەوەی خەون و ئارەزووەكانم و زۆر 

گوێ بە رەخنە نادەم، چونكە ئەگەر هەر خەریكی وەڵامدانەوەی رەخنەكان 
بین ژیان هەموو دەڕوات بە ئەوەی بتوانین بچووكترین خزمەت بكەین.

فاتیما ئاماژەی بەوە كرد كە تا ئێستا لە هیچ لایەنێك و هیچ كەسێك 
هاوكاری ماددی نەكراوە بۆ بەشداری كردن لەو پێشبڕكیانە، بەڵكو 
هەموو خەرجییەكانی لە ئەستۆی خۆیەتی بۆیە ناچارە كار بكات 

تاكو بتوانێت بەردەوام بێت، هەرچەندە بەشداری كردنەكەشی بە 
ناوی كوردەوە بووە و هیواخوازە كە لە ئاییندەدا هاوكاری 

بكرێت و سپۆنسەر بۆ كارەكانی بدۆزێتەوە بۆ ئەوەی 
ئەركی سووكتر بێت.

فاتیمە غەدان:
هونەر و نمایشكاری جلوبەرگ و 
شاجوان پەیوەندییان پێكەوە هەیە

دوای دوو ساڵ دابڕان و دووركەوتنەوە لە پێشكەش كردنی هیچ بەرهەمێك، جارێكی دیكە هونەرمەندی لاو 
سامان شەوكەت بەرهەمێكی نوێ پێشكەش بە هەوادارانی دەنگ و هونەری خۆی دەكات كە بە شێوەزاری 

سۆرانییە.
لەم بارەیەوە سامان بە گوڵانی راگەیاند: بە هۆی بارودۆخی ئێستای كوردستان ماوەی دوو ساڵە هیچ كارێكی 
بە  پێشكەش  نوێ  بەرهەمێكی  بڕیارمدا  دەكرد،بۆیە  دابڕانە  بەو  هەستم  خۆیشم  و  نەكردبوو  پێشكەش  نوێم 
جەماوەرەكەم بكەم بریتییە لە گۆرانییەكی سنگڵ بە شێوەزاری سۆرانی، ئەم گۆرانییە بە ناوی )لێمگەڕێ(
یە كە لە تێكست و ئاوازی خۆمە و كاری دەنگیشی لە وڵاتی ئەڵمانیا ئەنجامدراوە، ئەم گۆرانییە بە رێتمی 

خێرایە و یەكێكە لە گۆرانییەكانی ئەلبوومە تازەكەم.
سامان ئەوەشی راگەیاند كە گۆرانییەكەی بە كلیپیش تۆمار كردووە لە وڵاتی كرواتیا لە لایەن گروپێكی 

سامان شەوكەت بە )لـــــــــــــــــــــــــــێمگەڕێ( دەگەڕێتەوە 

 )San Andreas( ئەلیكساندرا دادریۆی پاڵەوانی فیلمی
كە یەكێك بوو لە فیلمە سەركەوتووەكانی ساڵی 2016 بەتایبەتی 

لە رووی بازرگانییەوە، ئێستا لە خۆ ئامادە كردندایە بۆ بەشداری كردن 
لە چەند فیلمێكی دیكە و پێشبینی دەكات هەمان سەركەوتنی ئەو فیلمە 

بەدەست بهێنێت.
لە بارەی فیلمی )San Andreas( ئەلیكساندرا: ئەم فیلمە یەكێكە لە كارە 

و  دەرهێنەر  شایەدی  بە  منیش  و  بوو  سەرەكی  تێیدا  من  رۆڵی  و  من  گرنگەكانی 
بەشداربوونی فیلمەكە توانیم تا راددەیەكی زۆر سەركەوتوو بم و بە خاڵێكی وەرچەرخانی 

دەزانم لە ژیانی هونەری خۆمدا، چونكە فیلمەكە خۆی سەرنجڕاكێش بوو.
 San( لە بارەی كارەكانی داهاتووی ئەلیكساندرا دەڵێ: بێگومان ئەو سەركەوتنەی فیلمی
Andreas( بە دەستیهێنا تەنیا بۆ من ناگەڕێتەوە، بەڵكو تەواوی ستافی فیلمەكە 

رۆڵێكی سەرەكییان هەبوو، بەڵام ئەمە ئەركی منی قورستر كردووە، چونكە من یەكێك 
بووم لە ئەكتەرە سەركەوتووەكانی فیلمەكە، بۆیە پێویستە لە كارەكانی داهاتووم 

زیاتر خۆم ماندوو بكەم بۆ ئەوەی باشتر بێت و بەڵێنیش بە جەماوەر دەدەم.
شایەنی باسە كە فیلمی )San Andreas( لە دەرهێنانی براد بیتۆن 
و لە پاڵەوانیەتی  كۆلتون هاینزر، كارلا جوجینە، ئەلیكساندرا داداریو، 
دواین جۆنس، كیلی ماینۆگ و تەنیا لە هەفتەی یەكەمی نمایش 
كاتێكی  لە  كۆكردەوە  دۆلاری  ملیۆن   100 نزیكەی  كردنیدا 

بودجەی گشتی فیلمەكە 110 ملیۆن دۆلار بوو.

ئەلیكساندرا:
 كاری گەورەترم بەڕێوەیە

پرۆفیشناڵی ئەوروپی و لە دەرهێنانی هێمن ئەحمەد كۆییە 
و دوای ماندووبوونێكی زۆر  لە رۆژانی داهاتوو دێتە بەر 
دیدی بینەر و جەماوەرەكەم و هیوادارم جێگای رەزامەندییان 
بێت و قەرەبووی ئەو دوو ساڵەی بێ بەرهەمیم بكاتەوە، 
كارەكانی  لە  جیاوازە  تەواوی  بە  گۆرانییە  ئەم  چونكە 

پێشووم.
ئەوروپا  لە  ئێستا  شەوكەت  سامان  لاو  هونەرمەندی 
نیشتەجێیە و تا ئێستا چەندین بەرهەم و كلیپی پێشكەش 

كردووە.

• لە وڵاتانی جیهانی سێیەم جەماوەر تا چەند بایەخ بە هونەر 
و سینەما دەدات و پێویستییەكەی چییە؟ 

- ناتوانین بڵێین تەنیا لە وڵاتانی هاوشێوەی ئێمە جەماوەری 
سینەما پێویستی بە شتێكی دیاریكراوە، چونكە جەماوەر لە 
هەر شوێنێك بێت پێویستە بەوەیە سینەما گوزارشت لە شتێك 
بكات كە بۆ ئەو پێویستە یاخود بە دوای چارەسەریدا بگەڕێت، 
رەنگە  گرفت و كێشە و داخوازییەكانی ئێمە لەگەڵ كەسێكی 
كەلتوورەكەمان  جیاوازی  هۆی  بە  ژاپۆنی  یاخود  ئەوروپی 
جیاواز بێت، بەڵام هەردوو لامان پێویستمان بەوەیە كە سینەما 

رەنگدانەوەی ئەو داخوازییانە بێت.
• کەواتە جەماوەری سینەما ئێستا روو لە کەمبوونە ئەگەر 

هۆکارەکەی چییە؟
و  سینەما  بۆ  نەبوو  بەدیلێك  هیچ  ساڵ   30-20 لە  بەر   -
تێدا  هەناسەیەكی  بتوانێت  بینەر  بوو  هۆكار  تاكە  سینەماش 
بكێشێت، بەڵام ئێستا پێچەوانە بۆتەوە، ئەگەر نەچی بۆ سینەما 
هۆكار و شێوازی دیكە هەن كە كاتی خۆتی پێ بەسەر بەریت، 
هەروەها وەك پێشتریش ئاماژەم بۆ كرد كەلتووری سینەما بۆ 
نەوە دوای نەوە لە پاشەكشێدایە، ئەو كاتە بەسەرچوو كە دایك 

و باوك هەفتانە منداڵەكانیان بۆ سینەما دەبرد.

•  هونەرمەند چۆن دەتوانێت پەیامی خۆی بگەیەنێت؟
جەماوەرە  ئەو  ناخی  هەڵقوڵاوی  پێویستە  ئەكتەر  -خودی 
دەربڕی  بتوانێت  یاخود  دەكات،  پێشكەشی  كارەكەی  كە  بێت 
دەرەوە،  جیهانی  بە  و  بێت   جەماوەرە  ئەم  ئازارەكانی  و  خەم 
یاخود لایەنە پەیوەندیدارەكانی بگەیەنێت بۆ چارەسەر كردنی 
بابەتێكی دیاریكراو، دەبێ سەرەتا گوزارشت لە بابەتێك بكات و 
بە ئەمانەتەوە بیخاتەڕوو، و ئەگەر ئەكتەر لە نێو ئەو ژینگەیە 
ژیا بێت كە فیلمەكە باسی دەكات، ئەوا دەتوانێت وەكو خۆی 
بابەتەكە بخاتەڕوو و جەماوەریش زیاتر خۆی لەو جۆرە كارانەدا 

دەبینێتەوە، بۆیە لە رووی جەماوەرییەوە سەركەوتوو دەبن.
* ئەو ئاستەنگانە چین كە رووبەڕوویان بوویتەوە و پێشبینی 

دەكەی لە داهاتوودا دووبارە ببنەوە؟
و  رێگری  لە  كە  زۆر  بەربەست  و  ئاستەنگ  بێگومان   -
ئاستەنگەكانی كۆمەڵگە و دابونەریتە باوەكان، تا دەگاتە ئەو 
ئاستەنگانەی كە خودی بەشێك لە دەرهێنەر و بەرهەمهێنەر 
دەبینێتەوە كە بۆ سینەماكارە لاوەكان دروست دەبێت، بەتایبەتی 
بن،  بەردەوام  ئاستەنگانە  ئەم  پێشبینی دەكەم  ئافرەتان و  بۆ 
بەڵام مرۆڤ پێویستە لە هەوڵەكانی بەردەوام بێت و گوێ بە 

ئاستەنگەكان نەدات و لە ئایندە بڕوانێت.

عەفاف:
جەماوەر پێویستی بە فیلمێكە 

كە گوزارشت لە ژیانی بكات

* هەر كارێكی سینەمایی پەیامێكی دیاریكراوی هەیە كە 
پێكاندنی  لە  ئایا سینەمای مەغریبی  دەدات،  بۆ  هەوڵی 

ئامانجەكانی سەركەوتوو بووە؟
پێشكەشكردنی  و  كاركردن  لە  بەردەوامن  سینەماكاران   -
كاری نوێ، ئەمەش خۆی لە خۆیدا مایەی دەستخۆشییە، 
بەڵام ناتوانم بڵێم سەد لە سەد ئامانجەكەی پێكاوە، راستە 
خۆی  شوناسی  و  بوون  توانیویەتی  مەغریبی  سینەمای 
بهێنیت،  بەدەست  كۆمەڵایەتییەكانی  ئامانجە  و  دەربخات 
بە جۆرێك كە شایەنی تێڕامان بێت لە رێگەی هەندێك لە 
فیلمەكانی كە بابەتی كۆمەڵایەتی واقعی چارەسەر كردووە 
و لە پلەی یەكەم دێت لە خستنەڕووی ئەوە بابەتانەی كە 
بەڵام  بوو،  پێویست  زۆریان  جورئەتێكی  ئاشكراكردنیان  بۆ 
ئێستا لە بواری هونەری سەركەوتنی باشی بەدەستهێناوە، 
هەروەها رەزامەندی بینەریشی بەدەستهێناوە، چونكە بژێوی 
ژیانی  لە  كپكراوانەی  كەلێنە  ئەو  و  ژیان  تاڵی  واقعی  و 
هەر تاكێكی كۆمەڵگە هەیە، دەخاتەڕوو، بەڵام سەرەڕای 
ئامانجەكانی  هەموو  مەغریبی  سینەمای  هێشتا  ئەمەش 

نەپێكاوە، لەوانەش كۆكردنەوەی زۆرترین بینەر.
هونەری  بواری  لە  كە  وڵاتانەی  لەو  یەكێك  مەغریب   *

بواری سینەما  لە  بینیوە  بەخۆیەوە  بەرچاوی  پێشكەوتنی 
لە  رازین  هونەرمەندان  ئایا  بەڵام  گۆرانی،  و  شانۆ  و 
بۆتە  جەماوەر  و  كارەكانیان  لە  جەماوەر  پێشوازیكردنی 

هاندەری هونەرمەندان بۆ پێشكەشكردنی كاری باشتر؟
لێرەدا دەمەوێ شتێك روون بكەمەوە بە بەراورد لەگەڵ   -
ئەو پێشكەوتنانەی كە لە جیهاندا روویانداوە و بەردەوامن، 
زۆر  راددەیەكی  تا  سینەماكاران  و  ئەكتەران  بڵێم  دەتوانم 
لەو بوارەوە نیگەرانن، ئەمەش تا راددەیەك مافی خۆیانە، 
جاران واتە بەر لەوەی ئێمەش بێینە نێو بوارەكە دەگێڕنەوە 
كە سینەما پێداویستی و بەشێكی گرنگ بووە لە ژیانی 
خەڵك و هەفتانە خەڵك دەچوون بۆ بینینی نوێترین فیلمی 
زۆر  راددەیەكی  تا  بارودۆخەكە  ئێستادا  لە  سینەمایی، 
و  تەكنۆلۆجیا   پێشكەوتنی  هۆی  بە  ئەمەش   ، گۆڕاوە 
و  ئاسانی  بە  جیهانی  فیلمی  نوێترین  دەستكەوتنی 
وایكردووە  ئەمەشە  هەر   دەستدەكەوێت،  زوودا  بەكاتێكی 
بەزاندنی  بە  یاخود  ورووژێنەرن،  فیلمانەی  ئەو  ئێستا  كە 
رەواجێكی  دەبرێن،  ناو  كۆمەڵگە  دابونەریتەكانی  سنووری 
ز‌وریان هەبێت و لە ئەنجامدا نەوەیەك پەروەردە دەبێت كە لە 

گرنگی و ماهیەتی سینەما ناگەن.

ــدە  ــە هونەرمەنـ ــی زۆر بـ ــب گرنگییەكـ ــی مەغریـ ــە وڵاتـ لـ
لاوەكان دەدرێـــت لـــە هەمـــوو بـــوارەكان، بۆیـــە پەیمانـــگا و 

ـــێ  ـــای ل ـــە توان ـــەری ب ـــەردەوام ئەكت ـــەكان ب ـــەرە جوان ـــی هون كۆلێژەكان
ـــرن  ـــە ســـنووردارە وەربگ هەڵدەكەوێـــت كـــە توانیویانـــە ســـوود لـــەو ئازادیی
ـــان  ـــك بوونی ـــە و نزی ـــەو ئازادیی ـــەرەڕای ئ ـــە س ـــە، چونك ـــە هەی ـــەو وڵات ـــە ل ك
ــا  بـــە كەلتـــووری رۆژهەڵاتـــی بەتایبەتـــی كەلتـــووری فەرەنســـی، دابونەریـــت تـ
راددەیـــەك زاڵـــە بەســـەر بیركردنـــەوەی میللەتەكەیـــان عەفـــاف ئەزتوتـــی یەكێكـــە لـــەو 
ـــە  ـــە، ل ـــاوی هەی ـــی بەرچ ـــینەمادا ئامادەبوونێك ـــانۆ و س ـــە ش ـــە ل ـــەی ك ـــدە مەغریبیان هونەرمەن
ـــی بەشـــداری  ـــردووە و توانیویەت ـــە ســـینەما ك ـــوە رووی ل ـــدا نمایشـــكاری جلوبەرگیشـــە و لەوێ ـــان كات هەم
ـــیارێكمان  ـــد پرس ـــدا چەن ـــە دەرفەتێك ـــت، ل ـــەركەوتوو بێ ـــدا س ـــكات و تێی ـــینەماییدا ب ـــی س ـــد كارێك ـــە چەن ل

ئاراســـتەی عەفـــاف كـــرد كـــە بـــەم شـــێوەیە وەڵامـــی داینـــەوە.

